



	
	

	
	

	Pagina:Poesie e satire di Pietro Buratti veneziano.pdf/57

	
		Da Wikisource

		


		

		
		

		Salta a ła navigasion
		Salta a ła riserca
		 Sta pagina la xe stà trascrita, ma la gà ancora da vegner rileta.  


Varie bozze de Cologna

     Ò comprà co le mie man

     Per netarla sta carogna

     Da la rafa, dal pantan.

Gò dà un fisso, l'ò cambiada

     Per tre volte de casin

     Bona tavola, e in stagnada

     O polastra, o colombin,

Che mi stesso nato conte

     (Stravaganze!) contratava

     E a bon ora per le sconte

     Soto el brazzo ghe portava.

Ma zà vaca de abitudine

     E più vaca assae de cuor

     La più negra ingratitudine

     Gera premio a tanto amor.

Da quel dì che mia l'ò fata

     Consumando e tempo e bezzi

     Oh che refoli da mata!

     Che dispeti! che strambezzi!

Sempre in giro per el cazzo,

     Sempre falsa e brontolona,

     Sempre in boca el visdecazzo

     O l'antifona del mona.

De sti amori da postribolo

     Gera intanto secretario

     Quel ministro del patibolo

     Chiamà in corte gran sicario. 6

Che sorbiva con pazienza

     Sta secada de cogioni

     Benchè un posto de clemenza

     Lù no gabia trà i busoni,

